
7.1 Suliat pitsaassusaasa allaaserinerat: Utoqqaat illuat 

 
Imarisai Nassuiaat 

 

1. Ikiorsiinermi inatsisitigut 

tunngavissaq sunaava? 

Utoqqarnik paaqqinniffiit il.il. pillugit Inatsisartut peqqussutaat 

nr. 11 ulloq 30. oktober 1998-imeersoq aatuuttunik 

allannguuteqartoq Utoqqalinersiaqarneq pillugu Inatsisartut 

inatsisaat nr. 20, 23. november 2015-meersoq atuuttunik 

allannguuteqartoq. 

Utoqqalinermi pensionisiat pillugit Namminersorlutik 

Oqartussat nalunaarutaat nr. 77 23. december 2015-imeersoq 

 

2. Ikiorsiinikkut kikkut 

pisariaqartitsinerat 

matussuserneqassava? 

Innuttaasunik ulloq unnuarlu isumassorneqartariaqartunik, 

namminneq angerlarsimaffimminni 

najugaqarsinnaajunnaarsimasut aamma taamaattumik 

ikiorneqarnermik, paaqqutarineqarnermik 

isumassorneqarnermillu pisariaqartitsisut, suliamut 

tunngatillugu angerlarsimaffimmi ikiortimit 

illersorneqarsinnaasumik isumagineqarsinnaanngitsut. 

 

3. Ikiorsiinermi suna 

siunertaava?  

Innuttaasut ulloq unnuarlu paaqqutarineqarnissamik 

ataavartumik pisariaqartitsisut ulloq unnuarlu 

paaqqutarineqarnermik isumassorneqarnermillu 

neqeroorfigineqarsinnaanerat. 

4. Kina ikiorserneqarsinnaava? Innuttaasut, piginnaanikillisimasut, ima kinguneqartumik, 

nammineq angerlarsimaffimminni angerlarsimaffimmi 

ikiorteqarluni nammineersinnaanngitsoq, utoqqaat 

angerlarsimaffianni inissamik innersuunneqarsinnaapput.  

 

Innuttaasoq utoqqaat angerlarsimaffianni inissamik 

neqeroorfigineqarsinnaavoq, imaattoqarpat: 

 

• Nammineq angerlarsimaffimmi ikiorneqarnermik 

pisariaqartumik tunniussisoqarsinnaanngippat, ass. 

inuttut eqqiluisaarnerup isumagineqarneranik aamma 

nerisinneqarsinnaanngippat. 

• Innuttaasup nammineq angerlarsimaffimmini 

najugaqarnera illersorneqarsinnaanngippat  

• Innuttaasoq tassanngaannartumik pisariaqartitsinermini 

erngerluni ikiortissamik aggersaasinnaanngippat 

• Paamiuni Tasiilamilu nal. 21 aamma 7 akornanni 

nakkutigineqaratik ikiorteqaratillu 

namminneersinnaanngitsut 

• Innuttaasut ulloq unnuarlu annertuumik 

tapersersorneqarnissamik pisariaqartitsisut 

• Innuttaasut imminut allanullu 

navianartorsiortitsisinnaasut 

• Aallaaviatigut innuttaasoq inissamik 

tunineqarsinnaassaguni kommunimi sivikinnerpaamik 

ukiuni marlunni najugaqareersimassaaq 

Innuttaasoq immikkut nakorsaatinik 

katsorsartittariaanngitsoq imaluunniit 

toqujartortuunngitsoq. 
 

Aappariit inaannut qinnuteqartoqarsinnaavoq aamma utaqqisut 

allattorsimaffiannut ilannguttoqarsinnaavoq, aappaasup 

imaluunniit inooqataasup utoqqaat angerlarsimaffiannut 

nooqataanissani kissaatigippagu.  

 

5. Suliat suut ikiorsiinermut 

ilaatinneqarsinnaappat? 

Suliassanut ukununnga tapersiisoqarsinnaavoq: 

 

• Inuttut eqqiluisaarneq 

• Eqqiaaneq errorsinerlu 

• Nerineq nerisassanillu pilersaarusiorneq 

• Peqqissaavimmut attaveqarneq 

• Siunnersuineq 

• Eqaarsaartuartarnissaq ikiuutinillu naleqqussaaneq, 

Tasiilamili annikinnerusumik 

• Inuit akornanni, eqqarsartaatsimut timimullu 

iluaqutaasunik sammisanik assigiinngitsunik 

peqataaneq  

• Nakorsaatinik annertussusiliinerit 

 

6. Suliat suut ikiorsiinermut 

ilaatinneqanngillat? 

Ikiorsiinernut tulliuttunut tapiissuteqartoqarneq ajorpoq: 

• Sammisassatut neqeroorutinut allatsinneq  

• Sungiusaqqinneq  

• Tarnikkut nappaatit suli paasineqanngitsut 

qulaajarneqarnissaat 

• Nuunnermi suliassanik ikiorneqarneq 

• Anersaartuuteqartinneqarneq 

• Ilisisoqarnerani suliassanik ikiorneqarneq 

• Inuuissiornermi kaffillerneq, akiliineq inuuissiortitsineq 

il.il. 

• Nujaleriffimmut allanullu aningaasartuutit 

• Pisiniarnermik ikiorneqarneq 

• Aningaaserivimmi aningaasanik tigusineq  

7. Sullissineq qanoq 

annertutigiva? 

Ikiorsiinerup imaraa: 

 

• Ulloq unnuarlu sulisut 

• Inissiamik ataatsimik marlunnilluunniit initalimmik 

tunineqarneq 

• Ataatsimuualaarnissamut, sammisassaqarnissamut 

sungiusarnissamullu periarfissaqarpoq 

• Attaveqaataasoq najugaqartoq peqatigalugu 

paaqqutarinninnissaq isumassuinissarlu pillugit 

pilersaarusiussaaq 

• Toqusimasup pigisaanut 

eqqartuussivikkoortinneqartussanut toqqorsivimmik 

atuineq 

 

8. Ikiorsiineq qanoq akeqarpa? Najugaqartut sullinneqarnermut toqqaannartumik akiliineq 

ajorput, pensionisiaaniilli akigititat naapertorlugit 

ikilisinneqartarput. 

9. Kina nalilersuilluni 

tulleriiaarisinnaatitaava? 

Tulleriiaarisartoqatigiit. 

 

Innuttaasoq innersuunneqartoq utaqqisut allattorsimaffianni 

pingaarnersiuinikkut utoqqaat angerlarsimaffianni inissamik 

inoqanngitsumik peqalerpat, tunineqassaaq. Periarfissaqarpat, 

innuttaasup kissaataa pingaartinneqassaaq. 

 

10. Kina ikiorsiinermik 

tunniussisuua?  

Suliffeqarnermut Isumaginninnermullu Ingerlatsivik. 

 

11. Sullissisup piginnaasaanut 

piumasaqaatit? 

Sulisut tassaasinnaapput peqqissaasut, isumaginninnermut 

peqqinnissamullu ikiortit, perorsaasut, peqqinnissamut ikiortit, 

isumaginninnermut ikiortit, isumaginninnermut tunngasumik 

ilinniagallit imaluunniit ilinniagaqarsimanngitsut.  

 

Sungiusarnissamut ikiuutissanullu tunngasut timimik 

sungiusaasut pillorissaasullu nalilersussavaat, 

nuutsisarnermullu nassuiaasiorlutik. 

 

12. Ikiorsiineq qanoq 

malitseqartinneqartarpa?  

Attaveqaataasup innuttaasoq peqatigalugu ikinnerpaamik 

ukiumut ataasiarluni innuttaasoq tamakkiisumik 

naliliiffigisarpaa. Tassunga ilanngullugu pissutsit qaammatit 

pingasut ingerlaneranni sulisunit naliliivigineqartarput. 

 

13. 

Naammagittaalliuuteqarnissamut 

ilitsersuut  

Ulloq aalajangiiffiusoq aallarnerfigalugu sap. akunnerisa 

arfinillit iluanni uunga naammagittaalliorsinnaavutit: 

 

Isumaginninnermi Naammagittaalliuteqartarfik  

Imaneq 29, 1. sal 

Postboks 689  

3900  Nuuk  

 

Ulluinnarni nal. 10:00-15:00 

 

E-mail: maalaarut@nanoq.gl 

Oqarasuaat: (+299} 328033 

www.sullissivik.gl 

 

 


